
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, 

telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.08.06 – “Gʻildirakli va gusenisali mashinalar va ularni ishlatish” 

(texnika fanlari)
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya

Maʼlumot uchun, ОАК 

iqtisodiyot” jurnali ro‘yxatga kiritilgan.

5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

VOSITALARI

Annotatsiya. Mazkur maqolada moliyaviy mustaqil davlat oliy ta’lim muassasalari (OTM) raqobatbardoshligini oshirishning 
kompleks vositalari ilmiy-nazariy va amaliy jihatdan tadqiq etilgan. Tadqiqot doirasida iqtisodiy, moliyaviy, innovatsion, 
ilmiy salohiyat, sun’iy intellekt, integratsion, hamkorlik, ta’lim sifati, menejment va marketing vositalari tizimlashtirilgan. 
Shuningdek, ushbu vositalarning afzalliklari va kamchiliklari qiyosiy tahlil qilinib, Buxoro davlat universiteti misolida amaliy 
jihatlari yoritilgan. Tadqiqot natijasida OTM raqobatbardoshligini oshirishga qaratilgan strategik yo‘nalishlar va amaliy 
tavsiyalar ishlab chiqilgan.

Kalit so‘zlar: oliy ta’lim muassasasi, raqobatbardoshlik, moliyaviy mustaqillik, innovatsiya, marketing, menejment, sun’iy 
intellekt, ta’lim sifati.

Abstract. This article examines the comprehensive tools for enhancing the competitiveness of financially independent 
state higher education institutions (HEIs). The study systematizes economic, financial, innovation, research potential, 
artificial intelligence, integration, cooperation, education quality, management, and marketing tools. Their advantages 
and disadvantages are comparatively analyzed, and practical implications are illustrated through the case of Bukhara 
State University. As a result, strategic directions and practical recommendations for improving HEI competitiveness are 
developed.

Keywords: higher education institution, competitiveness, financial independence, innovation, marketing, management, 
artificial intelligence, education quality.

Аннотация. В данной статье комплексные инструменты повышения конкурентоспособности финансово 
самостоятельных высших учебных заведений (ВУЗов) исследованы с научно-теоретической и практической точек 
зрения. В рамках исследования систематизированы экономические, финансовые, инновационные, научный 
потенциал, искусственный интеллект, интеграционные, кооперационные, качество образования, управленческие 
и маркетинговые инструменты. Также проведён сравнительный анализ преимуществ и недостатков данных 
инструментов, а их практические аспекты рассмотрены на примере Бухарского государственного университета. В 
результате исследования разработаны стратегические направления и практические рекомендации, направленные 
на повышение конкурентоспособности ВУЗов.

Ключевые слова: высшее учебное заведение, конкурентоспособность, финансовая самостоятельность, 
инновации, маркетинг, менеджмент, искусственный интеллект, качество образования.

K I R I S H
Jahon iqtisodiyotida globallashuv jarayonlarining chuqurlashuvi, raqamli texnologiyalarning jadal rivojlanishi 

va bilimlar iqtisodiyotining shakllanishi sharoitida oliy ta’lim tizimi strategik ahamiyatga ega sohalardan biriga 

aylanmoqda. Zamonaviy iqtisodiyotda inson kapitali asosiy resurs sifatida qaralayotganligi sababli, oliy ta’lim 
muassasalari (OTM) nafaqat ta’lim beruvchi institut, balki innovatsiyalar, ilmiy tadqiqotlar va ijtimoiy-iqtisodiy 
taraqqiyotni ta’minlovchi markaz sifatida namoyon bo‘lmoqda.

So‘nggi yillarda ta’lim xizmatlari bozorining liberallashuvi, akademik va moliyaviy mustaqillikning kengayishi, 
xalqaro reytinglar va global raqobat muhitining kuchayishi OTMlar faoliyatiga yangi talablarni qo‘ymoqda. 
Ayniqsa, moliyaviy mustaqillikka o‘tayotgan davlat oliy ta’lim muassasalari uchun bozor mexanizmlariga 
moslashish, resurslardan samarali foydalanish va barqaror raqobat ustunliklarini shakllantirish dolzarb vazifaga 
aylanmoqda.

Bugungi kunda universitetlar faoliyati an’anaviy ta’lim berish doirasidan chiqib, ilmiy-tadqiqot, innovatsion 
faoliyat, startap ekotizimlari, xalqaro hamkorlik va raqamli transformatsiya kabi ko‘p qirrali yo‘nalishlarni 
qamrab olmoqda. Bu esa OTM raqobatbardoshligini baholash va uni oshirishga nisbatan kompleks va 
integratsiyalashgan yondashuvni talab etadi.

Iqtisodiy nazariyada “raqobatbardoshlik” tushunchasi asosan bozor subyektlarining ustunlikka erishish 
qobiliyati sifatida talqin qilinadi. Biroq oliy ta’lim tizimida mazkur tushuncha ancha keng mazmunga ega bo‘lib, u 
ta’lim sifati, ilmiy salohiyat, institutsional boshqaruv, innovatsion faoliyat va xalqaro nufuz kabi ko‘plab omillarni 
o‘z ichiga oladi. Shu jihatdan, OTM raqobatbardoshligi faqat iqtisodiy ko‘rsatkichlar bilan emas, balki uning 
ijtimoiy funksiyalari va bilimlar iqtisodiyotidagi roli bilan ham belgilanadi.

Shuningdek, zamonaviy sharoitda raqobat tushunchasi transformatsiyaga uchrab, “raqobatbarqarorlik” 
(coopetition) — ya’ni raqobat va hamkorlikning uyg‘unligi shaklida namoyon bo‘lmoqda. Bu holat ayniqsa oliy 
ta’lim sohasiga xos bo‘lib, universitetlar bir vaqtning o‘zida ham raqobatlashadi, hamkorlik qiladi va birgalikda 
innovatsion mahsulotlar yaratadi.

O‘zbekistonda oliy ta’lim tizimini isloh qilish doirasida OTMlarga moliyaviy mustaqillik berish, ularni xalqaro 
reytinglarga integratsiya qilish, ta’lim sifatini oshirish va raqamli transformatsiyani jadallashtirish bo‘yicha keng 
ko‘lamli chora-tadbirlar amalga oshirilmoqda. Bu esa milliy universitetlar raqobatbardoshligini oshirishda yangi 
yondashuv va samarali boshqaruv mexanizmlarini ishlab chiqish zarurligini taqozo etadi.

M A V Z U G A  O I D  A D A B I Y O T L A R  S H A R H I
OTM raqobatbardoshligini oshirish masalasi ko‘plab xorijiy va mahalliy olimlar tomonidan tadqiq qilingan.
Maykl Porter raqobat ustunligi konsepsiyasini ishlab chiqqan bo‘lib, uni ta’lim sohasiga tatbiq qilish mumkin 

[1]. Kerolayn Xoksbi ta’lim sohasida raqobat sifatni oshirishga xizmat qilishini ta’kidlaydi [2]. Robert Zemski 
universitetlarni boshqarishda yangi yondashuvlar zarurligini qayd etadi [3]. Ilmiy salohiyatning ahamiyati 
Abramo tomonidan o‘rganilib, universitet raqobatbardoshligi tadqiqot samaradorligiga bog‘liqligi ko‘rsatilgan 
[4]. Bo Xing va Tshilidzi Marwala raqamli transformatsiya va sun’iy intellektning ahamiyatini asoslab bergan [5].

MDH olimlari G. L. Bagiyev va Ye. P. Golubkov strategik boshqaruv va marketing ahamiyatini ta’kidlagan 
[6, 7].

O‘zbekistonlik olimlardan D. Nishonov marketing, G. M. Qudratova KPI tizimi, D. O‘ktamova xalqaro 
reytinglar ahamiyatini yoritgan [8, 9, 10].

T A D Q I Q O T  M E T O D O L O G I YA S I
Tadqiqotda tizimli tahlil, qiyosiy tahlil, induksiya va deduksiya, tasniflash va umumlashtirish usullaridan 

foydalanildi. Oliy ta’lim muassasalarining raqobatbardoshligini oshirish vositalari guruhlantirilib, ularning o‘zaro 
bog‘liqligi va samaradorligi tahlil qilindi.

T A H L I L  V A  N A T I J A L A R
Tadqiqot natijasida OTM raqobatbardoshligini oshirishning asosiy kompleks vositalari aniqlandi.
Yuqoridagi adabiyotlar sharhi asosida shunday xulosaga keldikki, moliyaviy mustaqil davlat OTMlari 

raqobatbardoshligini oshirishning 10 ta quyidagi vositalarga tasniflash maqsadga muvofiq bo‘ladi: 1) iqtisodiy; 
2) moliyaviy; 3) innovatsion; 4) ilmiy salohiyat; 5) sun’iy intellekt; 6) integratsion; 7) hamkorlik; 8) ta’lim sifati; 9) 
menejment; 10) marketing.

Bunda barcha sanab o‘tilgan vositalar kompleks yondashuvda o‘zaro bog‘liq holda qo‘llanilgan taqdirda, 
ular moliyaviy mustaqil davlat oliy ta’lim muassasalarining ham mutlaq, ham nisbiy raqobatbardoshligini 
oshirish imkonini yaratadi. Tavsiya etilgan OTM raqobatbardoshligini oshirishning kompleks vositalari mazmuni, 
afzalliklari va kamchiliklari tizimli va solishtirma tahlil, induksiya va deduksiya ilmiy tadqiqot usullaridan 
foydalanilgan holda kompleks tahlil qilindi (1-jadval).

1-jadval. Moliyaviy mustaqil davlat OTM raqobatbardoshligini oshirishning kompleks vositalari tahlili1

Vosita turi Mazmuni Afzalliklari Kamchiliklari

Iqtisodiy Resurslardan samarali foydalanish, 
xarajatlarni optimallashtirish

Samaradorlik oshadi, 
xarajatlar kamayadi

Notoʻgʻri boshqaruv resurs 
yoʻqotishga olib kelishi 
mumkin

Moliyaviy Budjet, grant, investitsiya va toʻlov-
kontrakt orqali moliyalashtirish

Barqaror moliyaviy baza 
yaratiladi

Mablagʻlarga qaramlik 
yuzaga keladi

Innovatsion Yangi texnologiyalar va taʼlim 
usullarini joriy etish

Raqobatbardoshlik va 
jozibadorlik oshadi Katta sarmoya talab qiladi

Ilmiy salohiyat Ilmiy tadqiqotlar, publikatsiyalar va 
patentlar Universitet nufuzi oshadi Natijalar uzoq muddatda 

koʻrinadi

Sunʼiy intellekt AI orqali taʼlim va boshqaruvni 
avtomatlashtirish

Samaradorlik va aniqlik 
oshadi

Texnologik va kadrlar 
yetishmovchiligi

Integratsion Taʼlim, ilm va ishlab chiqarishni 
bogʻlash Amaliy bilimlar oshadi Tashkilotlararo 

muvofiqlashtirish qiyin

Hamkorlik Xalqaro va mahalliy hamkorlik 
dasturlari

Tajriba almashinuvi va 
resurslar koʻpayishi

Hamkorlikni boshqarish 
murakkab

Taʼlim sifati Oʻquv dasturlari va metodikalarni 
takomillashtirish

Bitiruvchilar raqobatbardosh 
boʻladi

Doimiy yangilanish talab 
qilinadi

Menejment Samarali boshqaruv tizimi va 
strategiyalar Tizimli rivojlanish taʼminlanadi Notoʻgʻri qarorlar salbiy taʼsir 

koʻrsatadi

Marketing OTM brendini rivojlantirish va 
talabalarni jalb qilish

Talab oshadi, imidj 
yaxshilanadi

Qoʻshimcha xarajatlar talab 
etiladi

1-jadvalda sanab o‘tilgan OTM raqobatbardoshligini oshirish vositalarining mazmuni, afzalliklari va 
kamchiliklarini moliyaviy mustaqil Buxoro davlat universiteti misolida ko‘rib chiqamiz.

1.	 Iqtisodiy vositalarning mazmuni talabalar kontingentini diversifikatsiyalash (maqsadli qabul, shartnoma 
asosidagi ta’lim), mintaqaviy ish beruvchilar bilan shartnomalar, resurslardan samarali foydalanishda ifodalandi. 
Uning afzalliklari budjetdan tashqari daromadlarni ko‘paytirish; Buxoro viloyatida 12 ta yo‘nalish bo‘yicha 
maqsadli qabul imkoniyatining mavjudligi; resurslardan foydalanishda tejamkorlikni kuchaytirishdan iborat. 
Mazkur vositalarning kamchiliklariga narx siyosatidagi xatolar ijtimoiy norozilikka olib kelishi mumkinligi; aholi 
daromadi past bo‘lgan mintaqada shartnoma baholarini oshirish cheklanganligini kiritish mumkin. 

2.	 Moliyaviy vositalar Buxoro davlat universitetida moliyaviy mustaqillikni ta’minlash va barqaror 
rivojlanishga erishish uchun turli manbalar asosida moliyalashtirish tizimini shakllantirish bilan bog‘liq. 
O‘zbekiston Respublikasi Prezidentining 2021-yil 24-dekabrdagi “Davlat oliy taʼlim muassasalariga moliyaviy 
mustaqillik berish chora-tadbirlari toʻgʻrisida”gi PQ-61-sonli2 qarori bilan Buxoro davlat universitetiga moliyaviy 
mustaqillik berilganligi munosabati bilan davlat granti asosida ta’lim olayotgan talabalar uchun bir talabaga to‘g‘ri 
keladigan xarajatlardan kelib chiqib hisoblanadigan bazaviy xarajatlar, shuningdek, ijtimoiy va qonunchilikda 
budjetdan to‘lanishi ko‘rsatilgan davlat tomonidan moliyalashtiriladigan budjet mablag‘lari, to‘lov-kontrakt 
tushumlari, xalqaro va mahalliy grantlar, investitsiya loyihalari hamda homiylik mablag‘larini jalb etish orqali 
shakllanadi. Universitetda moliyaviy manbalarni diversifikatsiya qilish, jumladan, qo‘shimcha ta’lim xizmatlari 
(qayta tayyorlash kurslari, bo‘sh turgan binolarni ijaraga berish, ilmiy ishlanmalarni tijoratlashtirish, malaka 
oshirish dasturlari) orqali daromadlarni ko‘paytirishga alohida e’tibor qaratiladi. 

3.	 Innovatsion vositalarning mazmuni Buxoro davlat universitetida ta’lim jarayoniga zamonaviy pedagogik 
texnologiyalar, raqamli platformalar, ilmiy-innovatsion loyihalar va startap ekotizimini joriy etish orqali namoyon 
bo‘ladi. Ta’lim jarayoniga raqamli texnologiyalar, zamonaviy pedagogik usullar, onlayn ta’lim platformalari joriy 
etilgan. Buxoro davlat universitetida elektron ta’lim tizimlari va interaktiv usullardan foydalanish orqali ta’lim 
sifati oshirilmoqda. Texnologiyalardan samarali foydalanish uchun malakali kadrlar yetishmasligi mumkin. 
Xorijiy raqobatbardosh OTMlarning malakali kadrlari orqali hamkorlik shartnomalarini o‘rnatib, innovatsion 
faoliyatni samarali tashkil etish mumkin. 

4.	 Ilmiy salohiyat vositalarining mazmuni Buxoro davlat universitetida ilmiy-tadqiqot faoliyatini 
rivojlantirish, professor-o‘qituvchilar va tadqiqotchilarning ilmiy mahsuldorligini oshirish hamda ilmiy natijalarni 
amaliyotga joriy etish orqali ifodalanadi. Ilmiy tadqiqot ishlarini rivojlantirish, xalqaro jurnallarda maqolalar 
chop etish, ilmiy loyihalar va patentlar sonini oshirish orqali ilmiy salohiyat oshirib kelinmoqda. Universitetning 

1	  Muallif ishlanmasi.
2	  https://lex.uz/docs/-5793251

raqobatbardoshligini oshirish uchun strategik ahamiyatga ega innovatsion va tadqiqotga yo‘naltirilgan oliy ta’lim 
muassasasiga aylantirish orqali universitetning ilmiy maktabi shakllanadi, nufuzi va akademik reytingi oshadi. 

5.	 Sun’iy intellekt vositalari ta’lim, ilmiy tadqiqot va boshqaruv jarayonlarini raqamlashtirish hamda 
avtomatlashtirish orqali samaradorlikni oshirishga qaratilgan zamonaviy yondashuvlarni o‘z ichiga oladi. 
Buxoro davlat universitetida sun’iy intellekt (AI) texnologiyalari faoliyatining turli jabhalariga bosqichma-bosqich 
joriy etilmoqda va bu uning raqobatbardoshligini oshirishda muhim omil hisoblanadi. Sun’iy intellekt vositalari 
orqali faoliyat olib borilsa, universitet samaradorligi va aniqligi oshadi, hisobotlar tuzishdagi inson omilidan kelib 
chiqadigan xatolar kamayadi va ma’lumotlar tahlili tezlashadi. 

6.	 Integratsion vositalar ta’lim, ilm-fan va ishlab chiqarish o‘rtasidagi uzviy bog‘liqlikni kuchaytirish, 
amaliyot bazalarini kengaytirish va dual ta’lim elementlarini joriy etishdan iborat. Akademik mustaqillik 
berilganligi sababli qo‘shimcha tarzda yuqori reytinglardan o‘rin olgan OTMlar bilan integratsion faoliyatni 
yo‘lga qo‘yish orqali talabalarning amaliy ko‘nikmalari oshadi, bitiruvchilarning mehnat bozoriga moslashuvi 
yaxshilanadi va ish beruvchilar bilan hamkorlik mustahkamlanadi. 

7.	 Hamkorlik vositalari xorijiy va mahalliy OTMlar, ilmiy markazlar va tashkilotlar bilan hamkorlik aloqalarini 
rivojlantirishdan iborat. Buxoro davlat universiteti Italiya, Fransiya, Germaniya va AQSH kabi davlatlarning 
yetakchi universitetlari bilan 100 dan ortiq shartnomalar imzolagan hamda bir nechta qo‘shma diplom (double 
degree) dasturlarini yo‘lga qo‘ygan. Buxoro davlat universiteti hozirgi kunda 8 ta xorijiy va 3 ta milliy OTM 
bilan integratsion faoliyatni yo‘lga qo‘yganligini ko‘rish mumkin. Hozirgi kunda universitet rivojlanishida xorijiy 
hamkorlar bilan shartnomalar sonini oshirish orqali tajriba almashish imkoniyati yaratiladi, xorijiy grantlar sonini 
ko‘paytirish orqali resurslardan birgalikda foydalanish imkoni paydo bo‘ladi. 

8.	 Ta’lim sifati vositalari o‘quv reja va dasturlarni muntazam yangilash, zamonaviy metodikalarni joriy 
etish va ta’lim sifatini baholash tizimini takomillashtirishdan iborat. Buxoro davlat universiteti ta’lim jarayonini 
takomillashtirish, uning mazmuni va natijadorligini oshirish, xalqaro standartlarga mos kadrlar tayyorlashga 
qaratilgan chora-tadbirlar majmuasi bilan ifodalanadi. Bu jarayon O‘zbekiston Respublikasi Vazirlar 
Mahkamasining 60-son qarori asosida amalga oshirilib, ta’lim sifatini nazorat qilib baholashning zamonaviy 
mexanizmlarini joriy etib kelinmoqda. Universitetda mehnat bozori talablari va xalqaro standartlar asosida fanlar 
mazmuni doimiy yangilanib, kredit-modul tizimi joriy etilgan, talabalarning mustaqil ta’lim olishini rag‘batlantirish 
va bilimlarni baholashning shaffofligi ta’minlangan. Hozirgi kunda ta’lim sifatini ichki va tashqi baholash 
akkreditatsiya, reyting va monitoring tizimlari orqali ta’lim natijalari muntazam tahlil qilib kelinmoqda. Doimiy 
ravishda yangilanish va resurslar talab etilib, o‘qituvchilardan yuqori malaka talab qilinsa, raqobatbardosh 
kadrlar tayyorlanadi va talabalarning bilim va ko‘nikmalari yuqori darajaga chiqadi. 

9.	 Menejment vositalari strategik rejalashtirish, samarali boshqaruv tizimini shakllantirish va qaror qabul 
qilish mexanizmlarini takomillashtirish orqali amalga oshiriladi. O‘zbekiston Respublikasi Prezidentining 2021-
yil 24-dekabrdagi “Davlat oliy taʼlim muassasalarining akademik va tashkiliy-boshqaruv mustaqilligini taʼminlash 
boʻyicha qoʻshimcha chora-tadbirlar toʻgʻrisida”gi PQ-60-sonli3 qarori hamda 2021-yil 24-dekabrdagi “Davlat 
oliy taʼlim muassasalariga moliyaviy mustaqillik berish chora-tadbirlari toʻgʻrisida”gi PQ-61-sonli4 qarorlari 
talablari bilan Buxoro davlat universitetiga boshqaruv tizimiga berilgan erkinlik orqali samarali foydalanilib, 
ichki imkoniyatlardan kelib chiqib boshqaruv tizimiga samarali ta’sir ko‘rsatadigan normativ hujjatlar ishlab 
chiqilmoqda. Boshqaruv tizimi uchun ishlab chiqilgan normativ hujjatlar yuqori turuvchi adliya organlari 
tomonidan ro‘yxatdan o‘tkazilsa, universitetning barqaror va tizimli rivojlanishi ta’minlanadi, shu bilan bir 
qatorda noto‘g‘ri boshqaruv qarorlari salbiy oqibatlarga olib kelishining oldi olinadi. 

10.	Marketing vositalarining mazmuni ta’lim xizmatlarini bozor talablari asosida ilgari surish, universitet 
imidjini shakllantirish va abituriyentlar hamda hamkorlarni jalb qilishga qaratilgan kompleks chora-tadbirlar 
majmuasi bilan ifodalanadi. 

Buxoro davlat universitetida marketing faoliyati quyidagi asosiy yo‘nalishlarda amalga oshirib kelinmoqda:
– brendni rivojlantirish — universitetning nufuzini oshirish, uning tarixi, ilmiy salohiyati va yutuqlarini 

ommaviy axborot vositalari hamda raqamli platformalar orqali targ‘ib qilish;
– abituriyentlarni jalb qilish siyosati — maktablar bilan hamkorlik, ochiq eshiklar kunlari, kasbga yo‘naltirish 

tadbirlari orqali talabalar kontingentini shakllantirish;
– raqamli marketing — ijtimoiy tarmoqlar, veb-saytlar va onlayn platformalar orqali axborot tarqatish, 

reklama kampaniyalarini olib borish;
– ta’lim xizmatlarini diversifikatsiya qilish — yangi ta’lim yo‘nalishlari, qo‘shimcha kurslar va xalqaro 

dasturlarni taklif etish orqali bozordagi ulushni kengaytirish;
– bozorni o‘rganish (marketing tadqiqotlari) — mehnat bozori va ta’lim xizmatlariga bo‘lgan talabni tahlil 

qilish, raqobatchilar faoliyatini o‘rganish.

3	  https://lex.uz/uz/docs/-5793261
4	  https://lex.uz/docs/-5793251

Marketing faoliyati qo‘shimcha moliyaviy xarajatlar ajratishni talab etadi, marketing strategiyasi ishlab 
chiqilsa, talabalar soni va sifati oshadi, universitetning bozordagi o‘rni mustahkamlanadi.

Marketing vositalarini samarali qo‘llash Buxoro davlat universitetining raqobatbardoshligini oshirish, uning 
ta’lim xizmatlariga bo‘lgan talabni kengaytirish va barqaror rivojlanishini ta’minlashda muhim ahamiyat kasb 
etadi.

Yuqoridagilardan kelib chiqib, Buxoro davlat universiteti raqobatbardoshligini oshirish maqsadida biz 
quyidagi strategik yo‘nalishlarini tavsiya etamiz:

1. Tarixiy meros va zamonaviy transformatsiya uyg‘unligi. Buxoro davlat universiteti o‘zining 90 yillik 
tarixi, Markaziy Osiyodagi eng qadimgi oliygohlardan biri ekanligi, Buxoroning madaniy-tarixiy merosi bilan 
chambarchas bog‘liqligi kabi noyob raqobat ustunliklariga ega. Biroq moliyaviy mustaqillik sharoitida faqat 
tarixiy merosga tayanish yetarli emas. Universitet zamonaviy transformatsiyani — raqamli texnologiyalar, sun’iy 
intellekt, xalqaro standartlar asosidagi sifat tizimlarini joriy etish orqali amalga oshirishi lozim. Aynan tarix va 
zamonaviylik uyg‘unligi BuxDUni boshqa mintaqaviy universitetlardan farqlovchi asosiy omil bo‘lib hisoblanadi.

2. Turizm va servis iqtisodiyoti bilan integratsiya. Buxoro viloyatining iqtisodiy ixtisoslashuvi — turizm, 
xizmat ko‘rsatish, madaniy merosni saqlash va targ‘ib qilish — BuxDU uchun strategik imkoniyat yaratadi. 
Universitetning iqtisodiyot va turizm fakulteti, Tarix va yuridik fakultetining mavjudligi uni viloyatning asosiy 
intellektual resursiga aylantiradi. Moliyaviy mustaqillik sharoitida universitet:

• Buxoro viloyati turizm boshqarmasi, mehmonxonalar, sayohat agentliklari bilan qo‘shma dasturlar ishlab 
chiqishi;

• “Ziyorat turizmi”, “Madaniy meros boshqaruvi” kabi noyob ta’lim yo‘nalishlarini ochgan holda bozor 
qatlamini egallashi;

• Buxoroning Jahon merosi obyekti sifatidagi maqomidan foydalangan holda xalqaro turistik akademiyalar 
bilan hamkorlik qilishi mumkin. 

3. Xalqaro hamkorlikning strategik yo‘nalishlari. BuxDUning Turkiya, Rossiya, Yevropa, AQSH universitetlari 
bilan aloqalari mavjud. Biroq ushbu aloqalarni tizimli va keng qamrovli xalqaro strategiyaga aylantirish zarur:

• Turkiya yo‘nalishi: mavjud hamkorlikni kengaytirib, Erasmus+ loyihalariga faolroq jalb qilish, qo‘shma 
diplom dasturlarini yo‘lga qo‘yish;

• Yevropa yo‘nalishi: Germaniya, Fransiya, Italiya universitetlari bilan akademik mobillikni kengaytirish, 
Yevropa tadqiqot grantlariga murojaatlar tayyorlash;

• MDH yo‘nalishi: Rossiya, Qozog‘iston universitetlari bilan ilmiy-metodik hamkorlikni rivojlantirish;
• Sharq yo‘nalishi: Eron, Turkiya, Xitoy universitetlari bilan sharqshunoslik, islomshunoslik yo‘nalishlarida 

hamkorlik.
4. Raqobat muhitining o‘zgarishi: texnika universiteti omili. 2025-yilda Buxoro davlat texnika universiteti 

tashkil etilishi va 2026-yildan unga moliyaviy mustaqillik berilishi BuxDU uchun raqobat muhitini keskin 
o‘zgartiradi. Yangi texnika universiteti:

• muhandislik, axborot texnologiyalari, energetika, transport kabi “zamonaviy” yo‘nalishlarda talabalarni 
jalb qiladi;

• davlat tomonidan qo‘llab-quvvatlanish, moliyaviy mustaqillik, xalqaro hamkorlik (ilg‘or muhandislik 
maktablari) kabi ustunliklarga ega bo‘ladi. 

BuxDU uchun bu raqobatga qarshi turishning ikki yo‘nalishi mavjud:
1.	 O‘z ustunliklarini kuchaytirish: gumanitar, pedagogik, tabiiy, iqtisodiy yo‘nalishlarni sifat jihatidan 

rivojlantirish; 
2.	 Hamkorlikni yo‘lga qo‘yish: texnika universiteti bilan qo‘shma dasturlar, akademik mobillik, resurslardan 

foydalanish bo‘yicha hamkorlik memorandumlari imzolash. 
Tahlildan kelib chiqib, moliyaviy mustaqil davlat OTMlari uchun quyidagi strategik tavsiyalarni berish 

mumkin:
Moliyaviy strategiyani diversifikatsiyalash: endowment fond, venchur investitsiyalar, xalqaro grantlar, ishlab 

chiqarish bilan qo‘shma loyihalar orqali daromad manbalarini kengaytirish. Budjet daromadlarining ulushini 
bosqichma-bosqich kamaytirish.

Raqamli transformatsiyani jadallashtirish: sun’iy intellekt, Big Data, bulutli (oblachnyy) texnologiyalarni 
ta’lim, ilmiy-tadqiqot va boshqaruv jarayonlariga tizimli ravishda integratsiyalash. Buning uchun alohida raqamli 
rivojlanish strategiyasini qabul qilish.

Ekotizimli hamkorlikni rivojlantirish: ish beruvchilar, tadqiqot institutlari, nodavlat sektor, xalqaro 
universitetlar bilan mustahkam aloqalarni institutsionallashtirish. Dual ta’lim va qo‘shma dasturlar ulushini 
kengaytirish.

Ilmiy-innovatsion klasterlarni shakllantirish: universitet huzurida texnopark, startap-studiya, venchur 
fondini tashkil etish. Ilmiy ishlanmalarni tijoratlashtirish bo‘yicha alohida bo‘linma (Technology Transfer Office) 
faoliyatini yo‘lga qo‘yish.

Menejmentning kasbiylashuvi: boshqaruv (kengash) jami tarkibiga tashqi ekspertlar, ish beruvchilar 
vakillari, xalqaro maslahatchilarni jalb qilish. Oliy ta’lim menejmenti bo‘yicha kadrlarni tizimli ravishda tayyorlash.

Sifat madaniyatini mustahkamlash: xalqaro akkreditatsiya, mustaqil baholash va sifatning ichki kafolat 
tizimini (IQAS) muntazam takomillashtirish. Sifat ko‘rsatkichlarini ommaviy ochiqlik asosida e’lon qilish.

Brend va reputatsiya strategiyasini qayta ko‘rib chiqish: marketing faoliyatini faqat abituriyentlarni jalb qilish 
emas, balki barcha steykxolderlar (talabalar, professorlar, ish beruvchilar, homiylar, xalqaro reyting agentliklari) 
bilan ishonch munosabatlarini qurish sifatida qayta yo‘naltirish.

Buxoro davlat universitetining moliyaviy mustaqilligi sharoitida raqobatbardoshligini oshirish uchun biz 
quyidagi amaliy tavsiyalarni ishlab chiqishni o‘rinli deb bildik (2-jadval).

2-jadval. Moliyaviy mustaqil Buxoro davlat universitetining raqobatbardoshligini oshirish boʻyicha strategik 
tavsiyalar5

Tavsiya Maqsad
Amalga 
oshirish 
muddati

«Buxoro – bilimlar turizmi» konsepsiyasini ishlab 
chiqish

Xalqaro talabalarni jalb qilish, turizm klasteri 
bilan integratsiya 2026-2028

Xalqaro akkreditatsiyadan oʻtish (kafedralar va 
dasturlar boʻyicha) Taʼlim sifatining xalqaro darajada tan olinishi 2026

Endovment-fondni tashkil etish Moliyaviy mustaqillikka tayyorgarlik, uzoq 
muddatli moliyaviy barqarorlik 2026

Yevropa universitetlari bilan qoʻshma 
dasturlar sonini kengaytirish

Xalqaro hamkorlikni chuqurlashtirish, mavjud 
aloqalardan maksimal foydalanish 2026-2027

Raqamli transformatsiyani jadallashtirish 
(sunʼiy intellekt, masofaviy taʼlim)

Texnologik jihatdan ortda qolmaslik, maʼmuriy 
samaradorlikni oshirish 2026-2030

Texnika universiteti bilan hamkorlik 
memorandumi imzolash

Raqobatni hamkorlikka aylantirish, resurslardan 
birgalikda foydalanish 2026

Ilmiy jurnallarni xalqaro maʼlumot bazalariga 
(Scopus, Web of Science) kiritish

Ilmiy salohiyatning koʻrsatkichlarini oshirish, 
reytinglarda oʻrnini yaxshilash 2026-2028

«BuxDU brendi» strategiyasini qayta koʻrib 
chiqish

Tarixiy merosni zamonaviy marketing bilan 
uygʻunlashtirish 2027

Buxoro davlat universiteti O‘zbekiston oliy ta’lim tizimida alohida o‘ringa ega — u ham tarixiy meros, 
ham geografik joylashuv (Buxoro — turizm va madaniy markaz), ham kadrlar salohiyati jihatidan noyob 
imkoniyatlarga ega. Moliyaviy mustaqillik — bu nafaqat qo‘shimcha vakolatlar, balki yuqori mas’uliyatdir.

BuxDUning kelajakdagi muvaffaqiyati quyidagi uch omilning uyg‘unligi bilan belgilanadi:
1.	 Tarixiy merosni saqlash va zamonaviy transformatsiyani uyg‘unlashtirish; 
2.	 Turizm va servis iqtisodiyoti bilan chuqur integratsiya; 
3.	 Xalqaro hamkorlikni kengaytirish va sifatni oshirish. 
Moliyaviy mustaqillikni mustahkamlash moliyaviy infratuzilma, kadrlar salohiyati va institutsional 

madaniyatni rivojlantirish orqali amalga oshirilishi lozim. Texnika universitetining ochilishi raqobatni 
kuchaytirsa-da, BuxDUning gumanitar, pedagogik, iqtisodiy va tabiiy yo‘nalishlardagi ustunligi uni bozorda o‘z 
o‘rniga ega bo‘lishini ta’minlaydi.

Eng muhimi, BuxDU o‘zining 90 yillik tarixida shakllangan intellektual salohiyat, ilmiy maktablar va 
mintaqaviy ishonch kapitalini saqlagan holda, zamonaviy raqobat talablariga moslashishidir. Moliyaviy 
mustaqillik aynan shu ikki omil — an’ana va innovatsiya — uyg‘unligini mustahkamlash uchun xizmat qilishi 
kerak.

X U L O S A  V A  T A K L I F L A R
Xulosa qilib aytganda, moliyaviy mustaqillik sharoitida davlat oliy ta’lim muassasalari raqobatbardoshligini 

oshirish ko‘p qirrali va kompleks yondashuvni talab etadi. Tadqiqot natijalari shuni ko‘rsatdiki, iqtisodiy, 
moliyaviy, innovatsion, ilmiy salohiyat, sun’iy intellekt, integratsion, hamkorlik, ta’lim sifati, menejment va 
marketing vositalarini o‘zaro uyg‘un holda qo‘llash OTMlarning barqaror rivojlanishini ta’minlaydi. Ayniqsa, 
ushbu vositalarning tizimli integratsiyasi resurslardan samarali foydalanish, ta’lim sifatini oshirish va xalqaro 
maydonda raqobat ustunligini shakllantirishda muhim ahamiyat kasb etadi.

5	 Muallif ishlanmasi.

Buxoro davlat universiteti misolida olib borilgan tahlillar shuni ko‘rsatadiki, moliyaviy mustaqillik 
nafaqat yangi imkoniyatlarni, balki boshqaruv, resurs taqsimoti va strategik qarorlar qabul qilishda yuqori 
darajadagi mas’uliyatni ham talab qiladi. Shu bilan birga, kadrlar yetishmovchiligi, investitsiya talabi, tashkiliy 
muvofiqlashtirishdagi murakkabliklar va raqobat muhitining kuchayishi kabi omillar ushbu jarayonda muhim 
cheklovlar sifatida namoyon bo‘lmoqda.

Kelgusida OTMlar raqobatbardoshligini oshirish uchun raqamli transformatsiyani jadallashtirish, xalqaro 
hamkorlikni kengaytirish, ilmiy-innovatsion faoliyatni kuchaytirish hamda samarali menejment va marketing 
strategiyalarini amalga oshirish ustuvor yo‘nalish bo‘lib qoladi.

